ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
____ _______________ 2017 թվականի_ N ____-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 29-Ի N 1931-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2011 թվականի դեկտեմբերի 29-ի «Աուդիտի և որակի վերահսկողության միջազգային ստանդարտները հրապարակելու և Հայաստանի Հանրապետության կառավարության 2005 թվականի ապրիլի 21-ի N 509-Ն որոշման մեջ փոփոխություն կատարելու մասին» N 1931-Ն որոշման հավելվածում կատարել հետևյալ փոփոխությունները և լրացումը`
1) Աուդիտի միջազգային ստանդարտ (այսուհետ՝ ԱՄՍ) 260, ԱՄՍ 570, ԱՄՍ 700, ԱՄՍ 705, ԱՄՍ 706 աուդիտի միջազգային ստանդարտները շարադրել նոր խմբագրությամբ՝ համաձայն հավելված 1-ի.
2) ԱՄՍ 700 աուդիտի միջազգային ստանդարտից հետո լրացնել նոր՝ ԱՄՍ 701 աուդիտի միջազգային ստանդարտ` համաձայն հավելված 2-ի:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
 ՎԱՐՉԱՊԵՏ					              Կ. ԿԱՐԱՊԵՏՅԱՆ










Հիմնավորում

«Հայաստանի Հանրապետության կառավարության 2011 թվականի դեկտեմբերի 29-ի N 1931-Ն որոշման մեջ փոփոխություն կատարելու մասին» ՀՀ կառավարության որոշման ընդունման
 1.Իրավական ակտի ընդունման անհրաժեշտությունը (նպատակը).
Աուդիտորական գործունեության ոլորտը կարգավորող օրենսդրությունը միջազգային ստանդարտներին համապատասխանեցնելու պահանջից ելնելով 2011 թվականի դեկտեմբերի 29-ի N 1931-Ն որոշմամբ հրապարակվեցին և կիրառության մեջ դրվեցին աուդիտի միջազգային ստանդարտները: Ներկայումս աուդիտի միջազգային ստանդարտները ենթարկվել են մի շարք փոփոխությունների, որոնք հաշվի առնելով և ելնելով անհրաժեշտությունից հայերենով են թարգմանվել փոփոխված թվով հինգ աուդիտի միջազգային ստանդարտ (ԱՄՍ 260, ԱՄՍ 570, ԱՄՍ 700, ԱՄՍ 705, և ԱՄՍ 706): Միաժամանակ թարգմանվել է նաև Հաշվապահների միջազգային դաշնության կողմից հրապարակված նոր՝ ԱՄՍ 701 «Անկախ աուդիտորական եզրակացությունում առանցքային աուդիտորական հարցերի ներկայացում» աուդիտի միջազգային ստանդարտը:
2.Կարգավորման հարաբերությունների ներկա վիճակը և առկա խնդիրները.
ՀՀ տարածքում կիրառության մեջ են դրված աուդիտի միջազգային ստանդարտները, որոնցից թվով հինգը՝ ԱՄՍ 260, ԱՄՍ 570, ԱՄՍ 700, ԱՄՍ 705, և ԱՄՍ 706, ենթարկվել են մի շարք փոփոխությունների: Գործող աուդիտի միջազգային ստանդարտների և ոլորտը կարգավորող օրենսդրության միջազգային չափանիշներին համապատասխանեցման նպատակով իրականացվել են կատարված փոփոխությունների թարգմանության և վերանայման աշխատանքները: Միաժամանակ թարգմանվել և վերանայվել է նաև նոր՝ ԱՄՍ 701 աուդիտի միջազգային ստանդարտը:
3.Առկա խնդիրների առաջարկվող լուծումները.
Առաջարկում ենք թվով հինգ աուդիտի միջազգային ստանդարտները՝ ԱՄՍ 260, ԱՄՍ 570, ԱՄՍ 700, ԱՄՍ 705, և ԱՄՍ 706 փոխարինել փոփոխված և հայերեն թարգմանված համապատասխան աուդիտի միջազգային ստանդարտներով (ԱՄՍ 260, ԱՄՍ 570, ԱՄՍ 700, ԱՄՍ 705, և ԱՄՍ 706)՝ անգլերեն գործող տարբերակին համապատասխանեցնելու նպատակով: Միաժամանակ առաջարկում ենք հրապարակել նաև նոր՝ ԱՄՍ 701 «Անկախ աուդիտորական եզրակացությունում առանցքային աուդիտորական հարցերի ներկայացում» աուդիտի միջազգային ստանդարտը:
4.Կարգավորման առարկան. 
Նախագծի կարգավորման առարկան է Հայաստանի Հանրապետությանում աուդիտորական գործունեության ոլորտը:
5.Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ֆինանսների նախարարության աշխատակազմի հանրային հատվածի հաշվապահական հաշվառման մեթոդաբանության և հաշվետվությունների մշտադիտարկման վարչության կողմից: 
      6.Իրավական ակտի կիրառման դեպքում ակնկալվող արդյունքը.
Նախագծի ընդունման արդյունքում ակնկալվում է կատարելագործել և միջազգային չափանիշներին համապատասխանեցելաուդիտորական գործունեության ոլորտը:




























Տեղեկանք
[bookmark: _GoBack]«Հայաստանի Հանրապետության կառավարության 2011 թվականի դեկտեմբերի 29-ի N 1931-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Հայաստանի Հանրապետության կառավարության 2011 թվականի դեկտեմբերի 29-ի N 1931-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանում:

Տեղեկանք
«Հայաստանի Հանրապետության կառավարության 2011 թվականի դեկտեմբերի 29-ի N 1931-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունմամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման վերաբերյալ

«Հայաստանի Հանրապետության կառավարության 2011 թվականի դեկտեմբերի 29-ի N 1931-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունմամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:


ՑԱՆԿ

Այն իրավական ակտերի, որոնց հիման վրա կամ որոնցից օգտվելով մշակվել է «Հայաստանի Հանրապետության կառավարության 2011 թվականի դեկտեմբերի 29-ի N 1931-Ն որոշման մեջ փոփոխություն կատարելու մասին» ՀՀ կառավարությանորոշման նախագիծը


1. «Աուդիտորական գործունեության մասին» ՀՀ օրենք,
2. «Իրավական ակտերի մասին» ՀՀօրենք:


ՑԱՆԿ
«Հայաստանի Հանրապետության կառավարության 2011 թվականի դեկտեմբերի 29-ի N 1931-Ն որոշման մեջ փոփոխություն կատարելու մասին» ՀՀ կառավարության որոշման նախագծի հեղինակների (մշակողների)


	1. Կարեն Ալավերդյան
	-
	ՀՀ ֆինանսների նախարարության աշխատա-կազմի հանրային հատվածի հաշվապահական հաշվառման մեթոդաբանության և հաշվետվութ-յունների մշտադիտարկման վարչության պետ

	2. Աննա Մերտարչյան
	-
	ՀՀ ֆինանսների նախարարության աշխատա-կազմի հանրային հատվածի հաշվապահական հաշվառման մեթոդաբանության և հաշվետվութ-յունների մշտադիտարկման վարչության տնտեսագետ



